
XX əsrin əvvəllərində isə 
beynəlxalq imperializmin fəal 
dəstəyi ilə xalqımıza qarşı irimiq-
yaslı soyqırımlar törədən erməni 
millətçiləri sonrakı dövrdə Sovet 
Rusiyasına arxalanaraq Qaraba-
ğın dağlıq hissəsini Ermənistana 
birləşdirməyə cəhd göstərmişlər. 
Lakin bu niyyətləri alınmadıqda 
SSRİ-nin kommunist rəhbərliyinin 
köməyi ilə Azərbaycanın tərkibində 
milli muxtariyyət əldə etmişlər. 
Sonrakı illərdə Ermənistan Dağ-
lıq Qarabağı özünə birləşdirmək 
üçün dəfələrlə cəhd göstərsə də 
məqsədinə çata bilməmişdir.

Uzun illər öz məkrli niyyətinə 
çatmaq üçün real tarixi şəraitin 
yetişməsini gözləyən düşmən XX 
əsrin 90-cı illərinin əvvəllərində 
himayəçilərinin fəal dəstəyi ilə 
və həmin dövrdə ölkəmizdə baş 
alıb gedən hərc-mərclikdən, 
hakimiyyətsizlikdən istifadə edərək 
soydaşlarımızı tarixi torpağı 
olan Qərbi Azərbaycandan– 
Ermənistandan zorakılıqla 
qovub çıxarmışdır. Bununla 
kifayətlənməyən təcavüzkar 
Ermənistan dövləti süni surətdə 
“Dağlıq Qarabağ” adlandırılan 
ərazilərlə birlikdə, 7 rayonumu-
zu da hərbi yolla işğal etmişdir. 
Nəticədə, Azərbaycanın ərazi 
bütövlüyü pozulmuşdur.

Həmin vaxtdan başlayan sülh 
danışıqları, ərazi bütövlüyünün 
bərpası istiqamətində atılan ad-
dımlar heç bir nəticə verməmişdir. 
Hətta Ermənistan BMT-nin 
Təhlükəsizlik Şurasının 1993-cü 
il tarixli dörd qətnaməsini poza-
raq, torpaqlarımızdan çıxmaqdan 
imtina etmişdir. Düşmən ölkə bütün 
bunlarla kifayətlənməyib, təxribat 
xarakterli bəyanat və hərəkətlərlə 
yeni ərazi iddiaları ilə çıxış etmişdir. 

Nəhayət, işğalçı dövlətin bu 
il sentyabrın 27-də Azərbaycana 
qarşı genişmiqyaslı təcavüzündən 
sonra silahlı qüvvələrimiz əks-
hücum əməliyyatı keçirməyə 
məcbur olmuşdur. Azərbaycan 
Respublikasının Prezidenti, Silahlı 
Qüvvələrin Ali Baş Komandanı 
 İlham Əliyev sentyabrın 27-də 
keçirdiyi Təhlükəsizlik Şurasının 
iclasında bildirmişdir: “Biz onlara 
2016-cı ildə, 2018-ci ildə, bu ilin 
iyul ayında dərs verdik. Amma 
görünür ki, bu, onlar üçün dərs 

olmadı. Bu dəfə də dərs veri-
rik və verəcəyik. Bu gün şanlı 
Azərbaycan Ordusu böyük uğurla 
əks-hücum əməliyyatı keçirir və bu 
əməliyyat davam edir”.

Azərbaycan Respublikası 
Prezidentinin 27 sentyabr  2020-ci 
il tarixli fərmanı ilə Azərbaycan 
Respublikasının bütün ərazisində 
hərbi vəziyyət, 28 sentyabr 
2020-ci il tarixli sərəncamı ilə 
qismən səfərbərlik elan edilmiş-
dir. Beləliklə, silahlı qüvvələrimiz 
cəbhəboyu təxribat törədən 
Ermənistan Ordusuna qarşı əks-
hücum əməliyyatlarına başla-
mışdır. Prezident İlham Əliyev 
müsahibələrin birində qeyd etdiyi 
kimi, “Azərbaycan xalqı üçün bu 
müharibə azadlıq müharibəsi, 
Ermənistan üçün isə işğalçılıq 
müharibəsidir”. 44 gün davam 
edən, ölkəmizin açıq qələbəsi 
ilə başa çatan döyüşlər Ali Baş 
Komandan İlham Əliyevin çevik və 
qətiyyətli rəhbərliyi altında, xalqı-
mızın möhkəm birliyi və həmrəyliyi, 
orduya göstərdiyi hərtərəfli dəstək 
şəraitində davam etmişdir.

İşğalçı ölkənin 30 il ərzində 
möhkəmləndirdiyi təmas xəttini 
Azərbaycanın müzəffər ordusu 
qısa zamanda yararaq Cəbrayıl, 
Füzuli, Zəngilan, Qubadlı ra-
yonlarını, 150-dən çox kənd 
və qəsəbəni, onlarla strateji 
yüksəkliyi düşmən tapdağından 
azad etmişdir. Sonrakı günlərdə 
isə rəşadətli Azərbaycan Ordusu 
düşmən qüvvələrini darmadağın 
etmişdir. Heç şübhəsiz, əldə edilən 
bu möhtəşəm qələbənin əsas 
ilhamverici qüvvəsi Ali Baş Koman-
dan, qələbəni qazanan müzəffər 
ordumuz, döyüşçülərimizə dəstək 
verən, arxa-dayaq olan isə 
yurdsevər xalqımız idi.

İkinci Qarabağ müharibəsi 
Prezident İlham Əliyevin bir 
sərkərdə, hərbi xadim olaraq nə 
qədər məharətli olduğunu təsdiq 
etdi. Hərbi-siyasi informasiya və 
digər sahələrdə gedən müharibəni 
Prezident özü məharətlə idarə edir-
di. Növbəti gün aparılacaq savaşın 
planı hazırlanır, Ali Baş Koman-
dan onunla tanış olur, tövsiyə 
və tapşırıqlarını verdikdən sonra 
təsdiq edir, bundan sonra şavaş 
başlayırdı. Prezident qərar verəndə 
tələsmədiyi kimi, tapşırıq verəndə 

də gecikmirdi. Bu müharibə zərgər 
dəqiqliyi ilə həyata keçirilirdi. 

Ümummilli lider Heydər Əliyevin 
siyasi məktəbinin yetirməsi, 
zəmanəmizin nüfuzlu, uzaqgörən 
və qətiyyətli siyasi liderlərindən 
olan Prezident İlham Əliyevin son 
17 il ərzində yürütdüyü ardıcıl və 
məqsədyönlü siyasət ölkəmizin da-
yanıqlı və dinamik inkişafını təmin 
etmiş, Azərbaycanı regionun güc 
mərkəzinə, söz sahibinə çevirmiş-
dir. Ali Baş Komandan, Prezident 
İlham Əliyev müasir Azərbaycan 
Ordusunun yaradılması üzrə çoxil-
lik mürəkkəb iş aparmışdır.

Döyüşlərdə qazanılan uğur-
lar isə xeyli dərəcədə hərbi 
əməliyyatların dəqiq planlaşdırıl-
masından asılı idi. Dövlət başçı-
sının hərbi əməliyyatlar dövründə 
son dərəcə məsul qərarlar qəbul 
edərkən göstərdiyi qətiyyətlilik, 
mərdlik, əzmkarlıq, siyasi iradə 
sayəsində Azərbaycanın öz ərazi 
bütövlüyünü bərpa etməsi uğurla 
başa çatdırıldı.

Müharibələrin aparılmasın-
da dövlətin təşkilati fəaliyyətinə, 
ordunun döyüş istiqamətlərinə 
ölkə başçısı rəhbərlik edirdi. 
Dünya təcrübəsi də göstərir ki, 
səriştəli, qətiyyətli və mübariz 
komandan olmadan müharibədən 
qalib çıxmaq mümkün deyil. Odur 
ki, müharibələrin tarixi tədqiq 
edilərkən, orada ali baş koman-
danların rolu və fəaliyyətləri 
haqqında da ətraflı danışılır, 
onların xidmətləri qədərincə qeyd 
edilir. Ali Baş Komandan, xüsusilə 
müharibə dövründə “xalqın bütün 
gücünün hərb və müdafiə işinə 
səfərbər edilməsini təmin edə 
biləcək bir strateji vəzifə sahibidir. 
Ona görə də bu vəzifə sahibinin 
öz fəaliyyətini necə qurmasının 
dövlət maraqlarının qorunmasında 
müstəsna əhəmiyyəti vardır. 

İkinci Qarabağ müharibəsindəki 
möhtəşəm qələbə Ali Baş Koman-
dan İlham Əliyevin dövlətimizin 
milli maraqlarını qətiyyətlə müdafiə 
etdiyini bir daha əyani şəkildə 
göstərdi. Müharibənin davam 
etdiyi günlərdə İlham Əliyev hərb 
meydanında müzəffər sərkərdə, 
diplomatik cəbhədə isə böyük 
strateq nümunəsi sərgilədi, bütün 
təzyiqlərə cəsarətlə sinə gərdi, 
mərdlik və qətiyyətlik nümunəsi 

göstərdi. Qələbəmizdə həlledici 
amil Prezident, Ali Baş Komandan 
İlham Əliyevin adı ilə bağlıdır. 
Dövlət, xalq və ordu o zaman güclü 
olur ki, ona güclü lider rəhbərlik 
edir. Xalqımızın, dövlətimizin 
birliyi, dövlət başçısına inam bizim 
qələbəmiz ilə nəticələndi.

Döyüş günlərində Ali Baş 
Komandanın hərb işini mükəmməl 
bilməsi, ordumuza uğurla 
rəhbərlik etməsi Azərbaycan xalqı 
tərəfindən həssaslıqla izlənilmiş 
və ona ünvanlanan belə təbrik 
və minnətdarlıq məktublarında 
parlaq ifadəsini tapmışdır: Cənab 
 Prezident, Sizin adınız Azərbaycan 
tarixinə qızıl hərflərlə yazılacaq. Siz 
müdrik, cəsarətli siyasət yürüdərək 
Vətən müharibəsində tarixi 

zəfərə nail oldunuz. Azərbaycan 
 xalqı Sizinlə qürur duyur. Siz var 
olduqca qələbə Azərbaycanladır. 
Azərbaycan xalqı Sizin kimi lideri 
olduğuna görə xoşbəxtdir. Xal-
qımız məhz Sizin sayənizdə indi 
sevinc, zəfər salnaməsinin himni 
altında qürurla addımlayır. Siz 
müdrik və uzaqgörən siyasətinizlə 
Azərbaycan xalqına şərəfli bir tarix 
yaşatdınız. Müsəlman aləmində 
sözünü deyən lider meydana 
çıxdı...

Qələbini şərtləndirən amillər 
sırasında xalqımızın milli birliyi, 
həmrəyliyi də əsas yer tutur. Əks-
hücum əməliyyatları başladığı 
gündən siyasi əqidəsindən, milli 
mənsubiyyətindən asılı olmayaraq, 
Azərbaycan xalqı yumruq kimi 
birləşdi. Ölkədə fəaliyyət göstərən 
siyasi partiyalar da dövlətimizin 
başçısının ətrafında sıx birləşərək 
dəstəklərini ifadə etdilər. 50+1 
formatında siyasi partiyaların birgə 
bəyanatı xalq – iqtidar birliyini 
təcəssüm etdirdi. 

Prezident İlham Əliyev xalqa 
müraciətində bu məsələyə də 
xüsusi diqqət yönəldərək bildirmiş-
dir: “Əgər bu birlik olmasaydı, milli 
həmrəylik olmasaydı, biz heç vaxt 
torpaqlarımızı işğalçılardan azad 
edə bilməzdik. Bu illər ərzində bizə 
qarşı aparılan qara piar kampa-
niyası, qarayaxma, şər-böhtan 
kampaniyasının da əsas məqsədi 
o idi ki, bizi əsas vəzifəmizdən 
uzaqlaşdırsınlar, biz uzaqlaşaq, 
daxili problemlər içində boğulaq və 
işğal edilmiş torpaqlar işğalçıların 
əlində əbədi qalsın. Güclü siyasi 
iradə, xalq-iqtidar birliyi bu planları 
da alt-üst etdi”.

Azərbaycan xalqı erməni hərbi 
təxribatlarına cavab verilməsi, 
işğal altında olan torpaqların 
azad edilməsi üçün ordumu-
zun əks-hücum əməliyyatlarını 
məmnunluqla qarşıladı, 
Azərbaycan dövlətinin, Azərbaycan 
Ordusunun yanında olduğunu 
nümayiş etdirdi. Bütün bölgələrdən 
ordumuza dəstək gəlirdi. Xalqı-
mız hər gün dövlət başçısı İlham 
Əliyevin qələbə xəbərini intizarla 
və səbirsizliklə gözləyirdi. Hər bir 
zəfər sevinci böyük coşqu ilə qeyd 
olunurdu. Ölkəmizdə yaşayan 
bütün millətlərin, dini konfessiya-
ların nümayəndələri birlik nümayiş 
etdirirdilər. 

Azərbaycan cəmiyyətində hər 
zaman olduğundan daha böyük 
milli birlik və siyasi həmrəylik 
özünü göstərirdi. Cəbhədə şiddətli 
döyüşlərin getdiyi bir vaxtda siyasi 
partiya və təşkilatlar, həmçinin 
ayrı-ayrı tanınmış ictimai-siyasi 
xadimlər, bütün ziyalılar xalqın, 
dövlətin, ordunun, Ali Baş Koman-
danın yanında olduqlarını bəyan 
edir, ümummilli məsələ ətrafında 
birlik nümayiş etdirirdilər. Müxtəlif 
idarə və təşkilatlar, ayrı-ayrı 
vətəndaşlar, hətta xarici ölkələrdə 
yaşayan soydaşlarımız da xalqımı-
za, ordumuza dəstək olur, Silahlı 
Qüvvələrə Yardım Fonduna ianələr 
edirdilər.

Qismən səfərbərliyin elan 
olunması və bəzi vətəndaşların 
xidmətə cəlb olunması ilə ya-
naşı, on minlərlə vətəndaşımız 
könüllü şəkildə Səfərbərlik və 
Hərbi Xidmətə Çağırış üzrə 
Dövlət Xidmətinə müraciət edərək 
cəbhəyə yollanmağa hazır ol-
duqlarını söyləyirdilər. Mərd 

oğullarımız gülə-gülə, sevinc 
hissi, valideynlərin xeyir duası ilə 
cəbhəyə yola düşürdülər. Sava-
şın ilk günündən sonuna kimi bu 
vəziyyət davam edirdi.

Müharibənin gedişində xal-
qımız düşmən qarşısında vahid 
toplum olmağın, güclü bir yumruğa 
çevrilməyin yeni bir nümunəsini 
yaratdı. Xalq öz təpəri ilə mübarizə 
meydanında, əsgərlərin ya-
nında, dövlətin ətrafında oldu-
ğunu göstərdi. Torpaqlarımızı 
Ermənistanın işğalından azad 
etmək üçün başladılan əks-
hücum əməliyyatlarını həyata 
keçirən Azərbaycan Ordusuna 
dəstək məqsədilə bir qrup iş 
adamı tərəfindən “Qələbəyə 
dəstək hərəkatı” yaradıldı. 22 

şirkət rəhbəri əsgərə yardım yox, 
“Əsgərə sovqat” adı ilə ay yarım 
müddətində 6 yük maşını ilə 6 dəfə 
əsgərlərə sovqat göndərdi. 

Əsgərlərimizin gündəlik 
istifadəsi üçün nəzərdə tutulan 
əşyalar – corab, papaq, isti alt 
paltarı, əlcək, tibbi ləvazimatlar, 
dərman preparatları hərbi hissələrə 
təhvil verilirdi. Bu sovqatlar  
hərbi hissələrdən birbaşa döyüş 
bölgəsinə göndərilirdi.

Müxtəlif təşkilatlar, kollektivlər 
əmək haqqından Silahlı 
Qüvvələrə Yardım Fonduna 
vəsait köçürürdülər. Azərbaycan 
 Prezidenti İlham Əliyev və 
 Birinci vitse-prezident Mehriban 
Əliyevanın başlatdıqları aksiyaya 
qoşulanların sayı sürətlə artırdı. 
Respublika Ağsaqqallar Şura-
sı, Həmkarlar İttifaqları Şurası, 
“Azərsun holdinq” Şirkətlər Qrupu, 
“Azərcell”, “Bakcell”, bir çox ali 
təhsil müəssisələri, Azərbaycan 
Milli Elmlər Akademiyası, təşkilat 
və müəssisələr, görkəmli elm 
və mədəniyyət xadimləri, zi-
yalılar, sadə adamlar, sıravi 
vətəndaşlar yardım fonduna vəsait 
köçürmüşlər.

Döyüşən əsgərləri ruh-
landırmaq, onlarla əlaqəni 
genişləndirmək və mənəvi dəstək 
vermək üçün “Əsgərə məktub” 
aksiyası da çox genişlənmiş, 
məktəblilər bu sahədə daha fəallıq 
göstərmişlər. Tanınmış elm və 
mədəniyyət xadimləri, müxtəlif 
kollektivlərin nümayəndələri, dini 
konfessiyaların üzvləri hərbçilərlə 
görüşür, onların döyüş ruhunu, 
vətənpərvərliyini artırmaq üçün 
söhbətlər edirdilər.

Azərbaycanın ərazi bütöv-
lüyünün təmin edilməsində və 
Qarabağ torpaqlarının işğalına son 
qoyulmasında, heç şübhəsiz ki, ilk 
növbədə, Azərbaycan Ordusu öz 
sözünü dedi, misilsiz fədakarlıq 
nümayiş etdirdi. 

Ölkəmizdə qüdrətli ordu 
quruculuğuna ulu öndər Heydər 
Əliyevin ikinci dəfə siyasi 

hakimiyyətə gəlişindən sonra baş-
lanılmışdır. Prezident İlham Əliyev 
isə bu məsələyə daim diqqət 
yetirmişdir. Hələ 2003-cü ildə 
andiçmə mərasimindəki nitqində 
Prezident İlham Əliyev demişdir: 
“Azərbaycanda ordu quruculuğu 
daim mənim diqqət mərkəzimdə 
olacaqdır. Azərbaycanın çox 
güclü ordusu olmalıdır. Əminəm 
ki, Azərbaycanın iqtisadi potensialı 
ordumuzun ən yüksək standart-
lara cavab verməsinə və qarşıda 
duran bütün vəzifələrin yerinə 
yetirilməsinə imkan verəcəkdir”.

Ordu quruculuğu, hərbçilərin 
maddi-məişət problemlərinin 
həlli, hərbçilərimizin iş və məişət 
şəraitinin yaxşılaşdırılması gənc 
nəslin hərbi vətənpərvərlik ruhunda 
yetişməsində mühüm rol oynadı. 
Bütün hərbi şəhərciklərin, bazaların 
ən yüksək standartlar səviyyəsində 
yenidən qurulması, ilk növbədə, 
hərbçilərimizin döyüş qabiliyyətinin 
yüksəldilməsi istiqamətində mü-
hüm əhəmiyyətli tədbirlərin həyata 
keçirilməsi bugünkü qələbəmiz 
üçün zəmin yaratdı. 

Ölkəmiz inkişaf etdikcə dövlət 
büdcəsində müdafiə xərcləri hər 
zaman üstün mövqeyə malik 
olmuşdur. 2003-cü ildən 2018-ci 
ilədək Azərbaycanın müdafiəsi 
üçün ayrılan vəsait 15 dəfə artaraq 

135 milyon dollardan 3,7 milyard 
dollara yüksəlmişdir. Respublika-
mızda 20-dən artıq hərbi təmayüllü 
zavodun işə salınması, mindən 
çox adda hərbi təyinatlı məhsulun 
istehsal edilməsi, müasir hərbi 
sənaye kompleksinin formalaş-
dırılması, dünyanın aparıcı silah 
ixracatçılarından beşinci nəsil 
silahların alınması ölkəmizin hərbi 
potensialını xeyli artırmış, qar-
şıya qoyulan vəzifələrin yerinə 
yetirilməsinə imkan yaratmışdır.

Azərbaycan Ordusunun forma-
laşması və inkişafı onun dünyanın 
50 ən güclü ordusu sırasında 
yer tutmasına gətirib çıxarmışdır. 
Azərbaycan Ordusunun nəyə 
qadir olduğunu Ali Baş Komandan 
belə xarakterizə etmişdir: “Ordu 
quruculuğu mənim fəaliyyətimdə 
həmişə birinci yerdədir. Hərbçilər 
də, Azərbaycan xalqı da bunu bilir. 
Həmişə demişəm ki, ordumuz üçün 
nə lazımdırsa, biz onu da edəcəyik. 
Biz güclü, iradəli ordu yaratmışıq. 
Bizim bütün silahlı birləşmələrimiz 
müasir standartlara cavab verir və 
döyüş tapşırığını şərəflə, vicdanla, 
cəsarətlə yerinə yetirir”.

İkinci Qarabağ müharibəsində, 
əvvəlki döyüşlərdə olduğu kimi, 
Azərbaycan Ordusu ilk əks-
hücum əməliyyatından başlamış, 
Şuşanın alınmasına qədər olan 
dövrdə hansı hünərə və döyüş 
bacarıqlarına malik olduğunu 
əyani olaraq göstərdi. Rəşadətli 
Azərbaycan Ordusu 44 gün 
ərzində bütün dünyaya öz 
gücünü, mətinliyini, mübarizliyini 
nümayiş etdirdi. Yağı tapdağında 
qalmış yurd yerlərimizi – 
Cəbrayıl, Füzuli, Zəngilan, 
Qubadlı rayonlarını, Şuşa 
şəhərini, Hadrut qəsəbəsini, digər 
yaşayış məntəqələrini, habelə 
strateji yüksəklikləri müzəffər 
Azərbaycan Ordusu geri qaytardı.

Füzuli rayonunun, başlıcası isə 
Şuşa şəhərinin azad edilməsi üçün 
göstərilən məharət və döyüşkənlik 
isə xalqımızın hərb tarixində hər 
zaman böyük qürurla xatırlanacaq 

bir şücaətdir. Azərbaycan Ordusu-
nun döyüşçüləri əsl qəhrəmanlıq, 
mərdlik, şücaət, rəşadət nümunəsi 
göstərdilər. Düşmənin 30 ildə qur-
duğu, milyonlarla vəsait sərf etdiyi 
nəhəng istehkamlar qısa müddətdə 
darmadağın edildi. Ordumuzun 
tətbiq etdiyi müharibə strategiyası 
müasir dövr hərb tarixinə qabaqcıl 
nümunə kimi həkk olundu.

Azərbaycan Ordusunun uğurlu 
fəaliyyətini xarakterizə edən Ali 
Baş Komandan demişdir: “Həm 
peşəkarlıq, həm təlim, həm döyüş 
qabiliyyəti, ən başlıcası mənəvi 

döyüş ruhu, əlbəttə ki, Azərbaycan 
Ordusunun texniki təchizatı da çox 
cəhətdən bizim uğurumuza kömək 
edib”. Azərbaycan Ordusunun 
uğurlu əməliyyatları nəticəsində 
düşmənin çoxsaylı texnikası, 
silah-sursatı, silah anbarları, artil-
leriyası, raket silahları, komanda-
idarəetmə məntəqələri, zenit-raket 
kompleksləri, canlı qüvvəsi ya 
məhv edilmiş, qənimət kimi ələ 
keçirilmişdir.

Rəşadətli Azərbaycan Ordusu 
döyüşlərdə hərb tarixinə yenilik 
kimi düşən strategiyanın tətbiqi ilə 
ən müasir silahlardan istifadəyə 
xüsusi önəm verdi. Nəticədə, həm 
sürətlə irəlilədi, işğal altındakı 
ərazilərimizi yağılardan təmizlədi, 
həm də düşmənin bütün hərbi 

texnikasını darmadağın etdi, 
canlı qüvvəsinə ciddi zərbə vurdu. 
Müasir texnoloji silahlar silahlı 
qüvvələrimizin güc alətlərindən 
yalnız biri idi. Müharibənin taleyini 
müəyyənləşdirən bir önəmli amil 
də başda Ali Baş Komandan İlham 
Əliyev olmaqla, döyüş meyda-
nında əsl qəhrəmanlıq göstərən 
Azərbaycan əsgəri və onun cəsur 
komandirləri idi.

Dövlət başçısı İlham Əliyev 
döyüş meydanında əldə edilmiş 
bütün zəfərlərin başlıca qəhrəmanı 
kimi Azərbaycan əsgəri və zabiti 
olduğunu qeyd etmişdir: “Mən 
bunu artıq bir neçə dəfə demişəm, 
bu qələbəni qazanan bizim 
texniki vasitələr yox, əsgər və 
zabitlərimizdir. Onlar torpağımı-
zı düşməndən qarış-qarış azad 
edə-edə bu qələbəni, bu zəfəri 
xalqımıza nəsib etdilər. Ona görə 
bu qələbənin birinci qəhrəmanı 
Azərbaycan əsgəridir, Azərbaycan 
zabitidir və hər kəs bunu bilməlidir”.

Azərbaycan, Rusiya 
prezidentləri və Ermənistanın baş 
naziri tərəfindən imzalanan birgə 
Bəyanatla 30 ildən artıq davam 
edən münaqişəyə, Azərbaycan 
torpaqlarının işğalına son qoyul-
du, ərazi bütövlüyü bərpa olundu. 
Beləliklə, dövlət, xalq və ordu 
birliyi qarşıya qoyulmuş məqsədi 
təmin etdi. Lakin bu birlik o zaman 
güclü olur ki, ona güclü lider 
rəhbərlik etsin. Bu mənada, bu gün 
Azərbaycan xalqının böyük coşqu 
ilə qeyd etdiyi qələbəmizin baş 
qəhrəmanı Ali Baş Komandan, ölkə 
Prezidenti İlham Əliyevdir. Xalqımı-
zın, dövlətimizin birliyi, ordumuzun 
peşəkarlığı, xalqımızın dəstəyini 
qazanması, dövlət başçısına inam 
qələbəmizi təmin etdi.

Azərbaycan Ordusunun işğalçı 
Ermənistan silahlı qüvvələrinə 
qarşı başladığı əks-hücum 
əməliyyatı ölkəmizin tam qələbəsi 
və düşmənin kapitulyasiyası 
ilə nəticələndi. Bununla da 
Vətən müharibəsi başa çatdı. 
Azərbaycan bu döyüşlərdə parlaq 
qələbə qazandı, işğal altındakı 
torpaqlarımızı yağılardan təmizlədi. 
Müzəffər ordumuzun hər bir 
əsgəri, hər bir zabiti müharibədə 
qəhrəmancasına döyüşdü, 
düşmənin torpaqlarımızdan 
qovulmasında müstəsna xidmətlər 
göstərdi. Onlar yaralandılar, öz 
həyatlarını risk altına atdılar, 
əzmlə, cəsarətlə zəfər yürüşünü 
sona qədər davam etdirdilər.

Yurdsevər xalqımızın Vətən 
müharibəsi ilə Ermənistanın və 
onun havadarlarının işğala və 
tədricən Azərbaycan ərazilərinin 
ilhaqına əsaslanan planları alt-üst 
oldu. Regionda Azərbaycanın 
maraqlarına cavab verən yeni 
siyasi reallıq yarandı. Nəticədə, 
Azərbaycan vətəndaşlarının 30 ilə 
yaxın davam edən torpaq həsrətinə 
son qoyuldu. 

Prezident İlham Əliyev, özü-
nün dediyi kimi, nəyi, necə və nə 
vaxt etməyi yaxşı bildiyini bir daha 
dostlarımıza və düşmənlərimizə 
nümayiş etdirdi. Ali Baş Ko-
mandanın qətiyyəti və ordumu-
zun rəşadəti sayəsində Vətən 
müharibəsi zəfərlə başa çatdı. 
Bu qələbəyə həsr olunan Zəfər 
paradı bir daha ordumuzun hünər 
və qəhrəmanlığının təntənəsinə 
çevrildi.

İsmayıl HACIYEV, 
 AMEA Naxçıvan Bölməsinin 

sədri, akademik

Qarabağ zəfərinin 
qəhrəmanı Azərbaycan 
əsgəri və zabitidir
Qələbənin baş qəhrəmanı isə müzəffər Ali Baş Komandandır 

XIX əsrin əvvəllərində Rusiya imperiyası İran və Osmanlı dövlətləri ilə apardığı 
müharibələrin yekununda hər iki ölkədən erməniləri Cənubi Qafqazdakı tarixi 
Azərbaycan ərazilərinə, eləcə də Qarabağın dağlıq hissəsinə köçürmüşdür. Bu 
ərazidə məskunlaşdırılan ermənilər himayədarlarının dəstəyi ilə sonrakı hər fürsətdə 
yeni torpaqlar zəbt etmişlər. Bu başabəla toplum tarixi ərazilərimizdə etnik tərkibi öz 
xeyirlərinə dəyişdirmək üçün zaman-zaman hər xəyanətə əl atmışdır.


